
Nuuk 15. marts.2007 

 

Inatsisartut suleriaasianni § 36, immikkoortoq 1 naapertorlugu matumuuna imaattumik Naalakker-
suisunut apeqquteqarpugut:  
 
Apeqqut: Nunatsinni ilinniartoqarfiit ingerlatsinerat pillugu nakkutilliineq qanoq ittoq inger-
lanneqarpa, aammalu nunatsinni ilinniartitaanerup qaffassarneqarneranut atatillugu ilin-
niartoqarfiit aaqqissugaanerat allanngortissallugu Naalakkersuisut pilersaaruteqarpat?  
(ATASSUT-ip Inatsisartuni ilaasortaatitai: Augusta Salling, Ellen Christoffersen, Kristian Jeremias-
sen, Thomas Kristensen, Godmand Rasmussen) 
 
Tunngavilersuut: 
Ukiuni makkunani inuiaqatigiit ilinniarsimassutsikkut qaffassaavigineqarnissaat siunertaralugu Inat-
sisartut immikkut aningaasaliissuteqarput ilaatigut ilinniartoqarfiit annertunerusumik neqeroorute-
qarsinnaanissaat qulakkeerneqarsinnaaqqullugu. Tamanna ajunngilluinnarpoq, pingaartumik anin-
gaasaliinerussutaasut ilinniarsimasunik amerlanernik pissarsissutaasinnaanissaat matumani qulak-
keerniarneqarmat.  
 
Taamaakkaluartoq ATASSUT-mit arajutsisimanngilarput nunatta karsiata naatsorsuutaasa suliari-
neqartarneranut atatillugu ukiut tamarluinnaasa ilinniartoqarfiit arlalissuusartut ingerlatsisimaneri 
pillugit Ilinniartitaanermut Naalakkersuisoqarfik Inatsisartut Kukkunersiuinermut Ataatsimiitita-
liaanit uparuarneqartarmat tassungalu atatillugu ilinniartoqarfiit ingerlatsinerat pillugu Naalakker-
suisut annertunerusumik nakkutilliinissaat piumasarineqartarluni. 
 
Tamanna tunngavigalugu ATASSUT-mit Naalakkersuisunut kissaatigissavarput nunatsinni ilinniar-
toqarfiit ingerlatsinerat pillugu nakkutilliineq qanoq ittoq ingerlanneqarnersoq, aammalu nunatsinni 
ilinniartitaanerup qaffassarneqarneranut atatillugu ilinniartoqarfiit aaqqissugaanerat allanngortissal-
lugu Naalakkersuisut pilersaaruteqarnersut akissuteqarfigeqqullugit, taakku saniatigut kissaatiginar-
tipparput makku aamma akineqassasut: 
 
- Ilinniartoqarfiit tamarmik siulersuisoqartinneqalernissaat pilersaarutigineqarpa? 
- Ilinniartoqarfiit siulersuisoqartitaasut siulersuisuisa pisinnaatitaaffii pisussaaffiilu qanoq 

ittuuppat? 
- Ilinniartoqarfiit aningaasatigut ingerlatsinerat pillugu piumasaqaatit naleqquttuuppat? 
 
 
Piaartumik akineqarnissarput naatsorsuutigaarput, akissutillu ukununnga nassiunneqassasut kissaa-
tigaarput: aus@gh.gl krje@gh.gl thok@gh.gl gora@gh.gl ekri@gh.gl kiisalu landstinget@gh.gl
 
Qujanaq. 

